
Shabarapragadavarnanam Giti

శబరప్రగాదవర్ణనగీతిః 

గీతిః
విభూతిభర్త్రేఽన్వహమర్పయన్  చితావిభూతిమాప్త్వైకదినే  స నోచితామ్ ।
గాత్రార్ధభస్మ   ప్రదదౌ  ధనఞ్జయచ్ఛాత్రస్తదాఽభూద్వరదః    పురఞ్జయః  ॥ ౧॥
శఙ్కరభజనం సంసృతిభఞ్జనం  కిఙ్కరరఞ్జనం  మాయాతమోఽఞ్జనమ్  ॥ ధ్రు ।
భావికజీవనం పావనపావనం ఆర్తపరావనం శాన్తిమహావనమ్ ॥ ౧॥
మత్వా ధనఞ్జయభూపానుశాసనం  శబరోఽప్యకరోల్లిగసమర్చనమ్  ॥ ౨॥
నవచితిభూతిం శబరోఽనుదినం భూతివరాయాదదదనుసవనమ్ ॥ ౩॥
ఏకదినే స క్వాప్యలభన్న భస్మ స ఐచ్ఛచ్ఛబరో నిధనమ్ ॥ ౪॥
ఆహ తదా స్త్రీః  కురు సదనేన సహదయితార్ధస్వవపుర్దహనమ్   ॥ ౫॥
స తథా దగ్ధ్వా  భసితేన తేన శఙ్కరపూజనమకరోదదీనః ॥ ౬॥
ఆహ్వయదఙ్గనామర్చనావసాన  ఈశస్తుష్టోఽదర్శయదఙ్గనామ్   ॥ ౭॥
ప్రాదుర్భూత్వా  స్వయమీశానస్తాభ్యాం ప్రదదౌ  స నిజస్థానమ్  ॥ ౮॥
యస్య న మానం తవ మహిమానం తమజానుదినం స్మరామి నూనమ్ ॥ ౯॥
శ్రద్ధాభక్తిర్మే    న న తేఽర్చనం జానే క్షమస్వాపరాధమీశాన ॥ ౧౦॥
ఇతి వాసుదేవానన్దసరస్వతీయతికృతవినతిం  శ‍ృణ్వీశాన ॥ ౧౧॥
ఇతి శ్రీవాసుదేవానన్దసరస్వతీవిరచితా   శబరప్రగాదవర్ణనగీతిః   సమాప్తా ।

